КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти да паськалӧ 2019 вося тӧвшӧр тӧлысь 1 лунсянь артмӧм инӧда йитӧдъяс вылӧ.

Юрнуӧдысьӧс Медводдза вежысь – 
Коми Республикаса Юралысьлӧн

2019 вося кӧч тӧлысь 5 лун
421 № 
Коми Республикаса Веськӧдлан котырлӧн
2019 во кӧч тӧлысь 5 лунся 421 №-а шуӧм дорӧ
СОДТӦД
Коми Республикаса
Веськӧдлан котырлӧн ӧткымын шуӧмӧ пыртӧм
ВЕЖСЬӦМЪЯС ЛЫДДЬӦГ
1. “Коми Республикаса канму чинъясын уджалысь йӧзлы, Коми Республикаса канму гражданскӧй служащӧйяслы Россия Федерация мутасын служебнӧй командировкаяскӧд йитчӧм рӧскод бергӧдан мында йылысь” Коми Республикаса Веськӧдлан котырлӧн 2006 во моз тӧлысь 18 лунся 203 №-а шуӧмын:
содтыны татшӧм сюрӧса 3 пункт:
“3. Тайӧ шуӧмыс оз паськав Коми Республикаын мирӧвӧй ёрдысьяс вылӧ, кодъяслы бергӧдӧны служебнӧй командировкаяскӧд йитчӧм рӧскодсӧ “Коми Республикаын мирӧвӧй ёрдысьясӧс служебнӧй командировкаясӧ мӧдӧдӧмкӧд йитчӧм рӧскод бергӧдан юкӧнын “Коми Республикаын мирӧвӧй ёрдысьяс йылысь” Коми Республикаса Оланпас збыльмӧдан ӧткымын юалӧм йылысь” Коми Республикаса Веськӧдлан котырлӧн 2013 во ода-кора тӧлысь 8 лунся 144 №-а шуӧм серти.”.
2. “Коми Республикаын мирӧвӧй ёрдысьяслы наӧн уджсикасын содтӧд тӧдӧмлун босьтӧмкӧд да квалификация кыпӧдӧмкӧд йитчӧм рӧскод (туй, олӧм, суточнӧйяс) бергӧдӧм вылӧ компенсационнӧй мынтӧмъяс юкӧнын “Коми Республикаын мирӧвӧй ёрдысьяс йылысь” Коми Республикаса Оланпаслысь 15 статьяса 2¹ юкӧн збыльмӧдан мераяс йылысь” Коми Республикаса Веськӧдлан котырлӧн 2013 во ода-кора тӧлысь 8 лунся 144 №‑а шуӧмын:
1) нимсӧ гижны тадзи:
“Коми Республикаын мирӧвӧй ёрдысьясӧс служебнӧй командировкаясӧ мӧдӧдӧмкӧд йитчӧм рӧскод бергӧдан юкӧнын              “Коми Республикаын мирӧвӧй ёрдысьяс йылысь” Коми Республикаса Оланпас збыльмӧдан ӧткымын юалӧм йылысь”;
2) водзкывсӧ гижны тадзи:
“Коми Республикаын мирӧвӧй ёрдысьяс йылысь” Коми Республикаса Оланпаслӧн 15 статьялысь 6 да 7 юкӧнъяс збыльмӧдӧм могысь Коми Республикаса Веськӧдлан котыр шуис:”;
3) 1 – 3 пунктъяс гижны тадзи:
“1. Индыны Коми Республикаса юстиция министерствоӧс Коми Республикаса олӧмӧ пӧртысь власьт органӧн, коді бергӧдӧ Коми Республикаса республиканскӧй сьӧмкуд сьӧм тшӧт весьтӧ Коми Республикаын мирӧвӧй ёрдысьяслы служебнӧй командировкаяскӧд йитчӧм рӧскодсӧ (туй, олӧм, суточнӧйяс).
 2. Вынсьӧдны Коми Республикаын мирӧвӧй ёрдысьяслы служебнӧй командировкаяскӧд йитчӧм рӧскод (туй, олӧм, суточнӧйяс) бергӧдан пӧрадок, условиеяс да мында содтӧд серти.
3. Коми Республикаын мирӧвӧй ёрдысьяслы служебнӧй командировкаяскӧд йитчӧм рӧскодсӧ (туй, олӧм, суточнӧйяс) бергӧдӧны Коми Республикаса республиканскӧй сьӧмкуд сьӧм тшӧт весьтӧ сьӧмкуд ассигнование мындаын, мыйта урчитӧма Коми Республикаын мирӧвӧй ёрдысьяслысь уджсӧ материально-техническӧя могмӧдӧм вылӧ.”;
4) Мирӧвӧй ёрдысьяслы наӧн уджсикасын содтӧд тӧдӧмлун босьтӧмкӧд да квалификация кыпӧдӧмкӧд йитчӧм рӧскод (туй, олӧм, суточнӧйяс) бергӧдӧм вылӧ компенсационнӧй мынтӧмъяс сетан пӧрадоксӧ да мындасӧ, кутшӧмъясӧс вынсьӧдӧма шуӧмӧн (содтӧд), гижны вежсьӧмъяслӧн тайӧ лыддьӧг дорӧ содтӧд серти.
 Коми Республикаса Веськӧдлан котырлӧн
ӧткымын шуӧмӧ пыртӧм
вежсьӧмъяс лыддьӧг дорӧ 
СОДТӦД
“ВЫНСЬӦДӦМА
Коми Республикаса Веськӧдлан котырлӧн
2013 во ода-кора тӧлысь 8 лунся 144 №-а шуӧмӧн
(содтӧд)
Коми Республикаын мирӧвӧй ёрдысьяслы служебнӧй командировкаяскӧд йитчӧм рӧскод (туй, олӧм, суточнӧйяс) бергӧдан
ПӦРАДОК,
условиеяс да мында
1. Коми Республикаын мирӧвӧй ёрдысьяслы служебнӧй командировкаяскӧд йитчӧм рӧскод (туй, олӧм, суточнӧйяс) бергӧдан тайӧ пӧрадоксӧ, условиеяссӧ да мындасӧ (водзӧ лӧсялӧмӧн – Пӧрадок, мирӧвӧй ёрдысьяс) дасьтӧма “Коми Республикаын мирӧвӧй ёрдысьяс йылысь” Коми Республикаса Оланпаслӧн 15 статьялысь 6 да 7 юкӧнъяс збыльмӧдӧм могысь.
2. Мирӧвӧй ёрдысьяслы бергӧдӧны Россия Федерация мутасын служебнӧй командировкаяскӧд йитчӧм рӧскодсӧ (туй, олӧм, суточнӧйяс)              “Коми Республикаын мирӧвӧй ёрдысьяс йылысь” Коми Республикаса Оланпаслӧн 15 статьяса 6 юкӧнӧн урчитӧм случайясын.
3. Мирӧвӧй ёрдысьясӧс Россия Федерация мутасын служебнӧй командировкаясӧ мӧдӧдігӧн налы бергӧдӧны:
1) командировка местаӧдз да бӧр мунан туйысь – уджмогъяс пыр збыльмӧданінӧдз – рӧскодсӧ (сы лыдын ветлан документъяс оформитӧм, поездъясын вольпась кӧлуй сетӧм серти услугаясысь мынтысьӧм), а сідзжӧ ӧти олан пунктысь мӧдӧ ветлӧм серти рӧскодсӧ, мирӧвӧй ёрдысьӧс кӧ командируйтӧма некымын олан пунктӧ, татшӧм нормаяс серти:
а) сынӧд транспортӧн – экономическӧй класслӧн тариф серти.
Командировка местаӧдз да (либӧ) бӧр – уджмогъяс пыр збыльмӧданінӧдз – мирӧвӧй ёрдысьӧн ветлӧм могысь сынӧд транспортӧн вӧдитчигӧн ветлан документъяссӧ (билетъяссӧ) оформитӧны (ньӧбӧны) сӧмын россияса авиакомпанияяслӧн либӧ мукӧд канмулӧн – Евразияса экономика ӧтувӧ пырысьяслӧн авиакомпанияяслӧн рейсъяс вылӧ, случайяс кындзи, кор индӧм авиакомпанияяс мирӧвӧй ёрдысьлӧн командировка местаӧдз пассажиръясӧс новлӧдлӧмсӧ оз збыльмӧдны либӧ кор тайӧ авиакомпанияяслӧн рейсъяс вылӧ ветлан документъяссӧ (билетъяссӧ) оформитны (ньӧбны) оз позь, сы вӧсна мый мирӧвӧй ёрдысьлӧн командировка кадколаст чӧж найӧ абуӧсь;
б) кӧрт туй транспортӧн – ыджыд комфорта вагонын, кутшӧмӧс пыртӧма экономическӧй класса вагонъясӧ, “К” категорияа нёль местаа купеясӧн либӧ “С” категорияа вагонын пукалӧм вылӧ местаясӧн;
в) автомашина транспортӧн (ас автомашина транспорт кындзи) – небыд павтыртана пуклӧсъяса автобусъясын;
г) ас автомашина транспортӧн (ломтас-мавтас ньӧбӧм) – ломтас-мавтас ньӧбӧм вылӧ збыль ӧтувъя рӧскод серти либӧ туйысь медічӧт дон йылысь справка серти, кутшӧмӧс сетӧма лӧсялана транспорт организацияӧн. 
Ломтас-мавтас вылӧ збыль ӧтувъя рӧскодсӧ индӧны татшӧмтор тӧд вылӧ босьтӧмӧн:
Коми Республикаын мирӧвӧй ёрдысьясӧс служебнӧй командировкаясӧ мӧдӧдігӧн ас автомашина транспортӧн ветлӧм серти рӧскод бергӧдан мында арталӧм могысь Коми Республикаса олан пунктъяс костын ылнасӧ, кутшӧмӧс урчитӧма тайӧ Пӧрадок дорӧ содтӧдӧн, либӧ справкаын индӧм ылнасӧ, кутшӧмӧс сетӧма туй овмӧс (автомашина туйясӧн вӧдитчан да туйвывса удж нуӧдан) юкӧнын уполномочитӧм органъясӧн (организацияясӧн);
тайӧ Пӧрадоклӧн 6 пунктса 3 пунктулын индӧм документъяс подув вылын ломтас-мавтаслысь донсӧ;
ломтас видзан нормаяс мындаын ломтас видзӧмсӧ, кутшӧмъясӧс индӧма “Автомашина транспортын ломтасъяс да мавтасъяс видзан нормаяс” методика вӧзйӧмъясын, кутшӧмъясӧс вынсьӧдӧма Россия Федерацияса транспорт министерстволӧн 2008 во рака тӧлысь 14 лунся АМ-23-р №-а тшӧктӧмӧн;
2) ӧтув вӧдитчан транспортӧн (такси кындзи) кӧрт туй станцияӧдз, аэропортӧдз, автовокзалӧдз да насянь ветлан дон мынтӧм вылӧ рӧскодсӧ сэк, кор эмӧсь рӧскодсӧ эскӧдысь документъяс (билетъяс);
3) збыль рӧскод серти олан жыр бронируйтӧм да медалӧм серти рӧскодсӧ, но ӧти жыръя (ӧти местаа) номерлӧн донысь абу унджык.
Сэк, кор эскӧдысь документъясыс абуӧсь, олан жыр медалӧм серти рӧскодсӧ бергӧдӧны командировка местаын быд лоан лунысь тайӧ Пӧрадокӧн урчитӧм рӧскод нормалӧн 30 прӧчент мындаын, мый индӧма тайӧ пунктлӧн 4 пунктулын.
Сэк, кор туйын быть ковмис сувтлыны, командируйтӧм мирӧвӧй ёрдысьлы бергӧдӧны олан жыр медалӧм серти рӧскодсӧ, мый эскӧдӧма лӧсялана документъясӧн, мындаын, мыйта урчитӧма тайӧ Пӧрадокӧн;
4) пыр оланінысь бокын олӧмкӧд йитчӧм содтӧд рӧскодсӧ (суточнӧйяс):
1) 300 шайт мындаын – Коми Республика суйӧр сайын командировкаын быд лоан лунысь;
2) 100 шайт мындаын – Коми Республика мутасын командировкаын быд лоан лунысь;
5) мирӧвӧй ёрдысьяслӧн служебнӧй командировкакӧд йитчӧм мукӧд рӧскодсӧ документъясӧн эскӧдӧм рӧскод мындаын:
а) 30 кг-ысь абу унджык сьӧктаа туй кӧлуй нуӧмысь мынтысьӧм туй кӧлуйлӧн сьӧкта вылӧ видзӧдтӧг, мыйта позьӧ нуны дон босьттӧг сійӧ транспорт сикас вылӧ ветлан документ серти, мыйӧн мирӧвӧй ёрдысьыс мунӧ;
б) банкса комиссия, кутшӧмӧс банк босьтӧ олан жыр медалӧм серти услугаяс мынтігӧн;
6) документъясӧн эскӧдӧм рӧскод мындаын мукӧд быть колана мынтӧм да ӧктас.
4. Сэк, кор ветлан документъясыс абуӧсь (найӧс воштӧма), рӧскодсӧ мынтӧны ветлан документъяслӧн (билетъяслӧн) копияяс (дубликатъяс) подув вылын, мыйяс колисны новлӧдлысь транспорт организациялӧн веськӧдлӧм улын, либӧ туйысь медічӧт дон йылысь справка подув вылын, мый сетӧма лӧсялана транспорт организацияӧн.
Туйысь медічӧт дон улын гӧгӧрвоӧны веськыда мунан маршрут кузя татшӧм мындаын туйысь донсӧ:
а) сэк, кор эм кӧрт туй йитӧд, – скорӧй поездлӧн плацкартнӧй вагонса тариф серти, а сэк, кор тайӧ туйвизьын скорӧй поездъясыс абуӧсь, –  пассажиръясӧс новлӧдлан поездлӧн плацкартнӧй вагонса тариф серти;
б) сэк, кор эм сӧмын автомашина туй йитӧд, – ӧтувъя сикаса автобуслӧн тариф серти.
Сэк, кор эм подулалӧм (сэк, кор командировка местаӧдз да бӧр мунан кадпас вылӧ лӧсялана тарифа билетъясыс абуӧсь), мирӧвӧй ёрдысьлы бергӧдӧны сынӧд, кӧрт туй, вавывса да автомашина транспортӧн командировка местаӧдз да бӧр – уджмогъяс пыр збыльмӧданінӧдз – ветлӧм серти рӧскодсӧ тайӧ Пӧрадокӧн урчитӧм мындаысь унджык сьӧм мындаын, мыйта урчитӧма Коми Республикаса республиканскӧй сьӧмкудйын мирӧвӧй ёрдысьяслысь уджсӧ могмӧдӧм вылӧ.
5. Мирӧвӧй ёрдысьлысь служебнӧй командировкаын лоан кадколастсӧ индӧны мирӧвӧй ёрдысьӧс командировкаӧ мӧдӧдӧм йылысь Ёрд департаментлӧн Коми Республикаын веськӧдланінлӧн тшӧктӧд серти.
6. Мирӧвӧй ёрдысьлы Коми Республикаса юстиция министр ним вылӧ сылӧн шыӧдчӧм подув вылын служебнӧй командировкаӧ мӧдӧдан лунӧдз 10 уджалан лунысь оз сёрджык сетӧны тайӧ Пӧрадоклӧн 3 пунктын индӧм рӧскод мынтӧм вылӧ сьӧм аванс командировка рӧскодлӧн ылӧс дон вылӧ мыджсьӧмӧн.
Мирӧвӧй ёрдысьлы служебнӧй командировкаысь бӧр локтан лунсянь 3 уджалан лун чӧжӧн быть колӧ сетны Коми Республикаса юстиция министерствоӧ (водзӧ – Министерство) урчитӧм форма серти служебнӧй командировкакӧд йитӧдын видзӧм сьӧм мында йылысь авансӧвӧй отчёт да помӧдз вӧчны служебнӧй командировкаӧ мунӧм водзын сылы сетӧм командировка рӧскод вылӧ сьӧм аванс серти рӧштшӧт.
Авансӧвӧй отчёт дорӧ содтӧны:
1) рӧскод бергӧдӧм вылӧ шыӧдчӧм (сэк, кор сьӧм аванс сетӧм вылӧ шыӧдчӧмсӧ эз сетлыны);
2) мирӧвӧй ёрдысьӧс служебнӧй командировкаӧ мӧдӧдӧм йылысь Ёрд департаментлӧн Коми Республикаын веськӧдланінлӧн тшӧктӧдлысь копия;
3) олан жыр медалӧм, туйысь збыль рӧскод йылысь (сы лыдын ветлан документъяс оформитӧм, поездъясын вольпась кӧлуй сетӧм серти услугаясысь мынтысьӧм, ас автомашина транспортӧн вӧдитчигӧн – ломтас-мавтас ньӧбӧмсӧ эскӧдысь документъяс (тшӧтъяс, квитанцияяс, кассӧвӧй чекъяс), туйысь медічӧт дон йылысь справка содтӧмӧн, мый сетӧма лӧсялана транспорт организацияӧн), служебнӧй командировкакӧд йитчӧм мукӧд рӧскод да вӧчӧм быть вӧчана мукӧд мынтӧм да ӧктас йылысь документъяс.
7. Министерствоса чина морт пасйӧ мирӧвӧй ёрдысьӧн сетӧм документъяссӧ налӧн воан лунсянь 1 уджалан лун чӧжӧн.
8. Министерство мирӧвӧй ёрдысьӧн сетӧм документъяс пасъян лунсянь 15 уджалан лун чӧжӧн видлалӧ найӧс да бергӧдӧ служебнӧй командировкаяскӧд йитчӧм рӧскодсӧ (туй, олӧм, суточнӧйяс).
Сэк, кор мирӧвӧй ёрдысь эз тырвыйӧ сет тайӧ Пӧрадоклӧн 6 пунктын индӧм документъяссӧ, Министерство гижӧмӧн корӧ тырмытӧм документъяссӧ мирӧвӧй ёрдысьлысь да тырмытӧм документъяс сетӧм бӧрын 10 уджалан лун чӧжӧн бергӧдӧ индӧм рӧскодсӧ. 
Коми Республикаын
мирӧвӧй ёрдысьяслы
служебнӧй командировкаяскӧд йитчӧм рӧскод
(туй, олӧм, суточнӧйяс) бергӧдан
пӧрадок, условиеяс да мында дорӧ
СОДТӦД
Коми Республикаын мирӧвӧй ёрдысьясӧс служебнӧй командировкаясӧ мӧдӧдігӧн ас автомашина транспортӧн ветлӧм серти
рӧскод бергӧдан мында арталӧм могысь Коми Республикаса
олан пунктъяс костын
ЫЛНАЯС
	Д/в №
	Мунан (воан)
пункт
	Воан (мунан) пункт
	Ылна
(км)

	1. 
	Коми Республикалӧн Сыктывкар 
	Коми Республикалӧн
Кӧрткерӧс районса Кӧрткерӧс с.
	47

	2. 
	Коми Республикалӧн Сыктывкар
	Коми Республикалӧн Емдін районса Айкатыла с.
	94

	3. 
	Коми Республикалӧн Сыктывкар
	Коми Республикалӧн Луздор районса Абъячой с.
	183

	4. 
	Коми Республикалӧн Сыктывкар
	Коми Республикалӧн Сыктыв районса Визин с.
	84

	5. 
	Коми Республикалӧн Сыктывкар
	Коми Республикалӧн Кулӧмдін районса Кулӧмдін с.
	186

	6. 
	Коми Республикалӧн Сыктывкар
	Коми Республикалӧн Койгорт районса Койгорт с.
	187

	7. 
	Коми Республикалӧн Сыктывкар
	Коми Республикалӧн Ухта к.
	317

	8. 
	Коми Республикалӧн Сыктывкар
	Коми Республикалӧн Изьва районса Изьва с.
	556

	9. 
	Коми Республикалӧн Сыктывкар
	Коми Республикалӧн Вуктыл к.
	527

	10. 
	Коми Республикалӧн Сыктывкар
	Коми Республикалӧн Княжпогост районса Емва к.
	127

	11. 
	Коми Республикалӧн Сыктывкар
	Коми Республикалӧн Мылдін к.
	496

	12. 
	Коми Республикалӧн Сыктывкар
	Коми Республикалӧн Сосногорск к. 
	335

	13. 
	Коми Республикалӧн Сыктывкар
	Коми Республикалӧн Удора районса Кослан с. 
	282

	14. 
	Коми Республикалӧн Княжпогост районса Емва к.
	Коми Республикалӧн Емдін районса Айкатыла с.
	86

	15. 
	Коми Республикалӧн Княжпогост районса Емва к.
	Коми Республикалӧн Ухта к.
	190

	16. 
	Коми Республикалӧн Княжпогост районса Емва к.
	Коми Республикалӧн Сосногорск к. 
	208

	17. 
	Коми Республикалӧн Луздор районса Абъячой с.
	Коми Республикалӧн Койгорт районса Койгорт с. 
	203

	18. 
	Коми Республикалӧн Луздор районса Абъячой с.
	Коми Республикалӧн Сыктыв районса Визин с.
	102

	19. 
	Коми Республикалӧн Кулӧмдін районса Кулӧмдін с.
	Коми Республикалӧн Кӧрткерӧс районса Кӧрткерӧс с.
	140

	20. 
	Коми Республикалӧн 
Вуктыл к. 
	Коми Республикалӧн Ухта к.
	210

	21. 
	Коми Республикалӧн 
Вуктыл к. 
	Коми Республикалӧн Сосногорск к. 
	198

	22. 
	Коми Республикалӧн Изьва районса Изьва с. 
	Коми Республикалӧн Печора к.
	226

	23. 
	Коми Республикалӧн Изьва районса Изьва с. 
	Коми Республикалӧн Чилимдін районса Чилимдін с. 
	127

	24. 
	Коми Республикалӧн Изьва районса Изьва с. 
	Коми Республикалӧн Ухта к.
	238

	25. 
	Коми Республикалӧн Изьва районса Изьва с. 
	Коми Республикалӧн Сосногорск к. 
	227

	26. 
	Коми Республикалӧн Чилимдін районса Чилимдін с. 
	Коми Республикалӧн Емдін районса Айкатыла с.
	638

	27. 
	Коми Республикалӧн Чилимдін районса Чилимдін с. 
	Коми Республикалӧн Печора к. 
	349

	28. 
	Коми Республикалӧн Чилимдін районса Чилимдін с. 
	Коми Республикалӧн Ухта к.
	362

	29. 
	Коми Республикалӧн Чилимдін районса Чилимдін с. 
	Коми Республикалӧн Сосногорск к. 
	350

	30. 
	Коми Республикалӧн Койгорт районса Койгорт с. 
	Коми Республикалӧн Сыктыв районса Визин с.
	105

	31. 
	Коми Республикалӧн 
Мылдін к.
	Коми Республикалӧн Сосногорск к. 
	180

	32. 
	Коми Республикалӧн 
Мылдін к.
	Коми Республикалӧн Ухта к.
	179


”.
